1. Sosial statistika sahəsində müasir seçmə metodlarına əsaslanmaqla

müəssisə və əhali müayinələrində seçmə məcmunun

əlaqələndirilməsinə və rotasiyaya dair

Müqəddimə

Məlum olduğu kimi, ancaq iqtisadi artım inkişafı tam təmin edə bilmir. Ekoloji və sosial inkişaf ölkənin rəqabət qabiliyyətinin artırılmasına əhəmiyyətli dərəcədə təsir göstərdiyi üçün bir çox ölkələrdə sosial yönümlü bazar iqtisadiyyatına üstünlük verilir. Təbii ehtiyatların mühafizəsi və bərpası, əhalinin həyat səviyyəsinin yüksəlməsi inkişafın prioritet istiqamətlərindən biri hesab edilir. Belə inkişaf davamlı olur, ətraf mühit qorunur, əhalinin sağlamlığı, yüksək həyat şəraiti təmin edilir, təbii və insan ehtiyatlarından səmərəli istifadə edilir, işsizlik və yoxsulluq səviyyəsi aradan qaldırılır. Qeyd edilməlidir ki, sosial problemlərin həlli öz növbəsində ekoloji və iqtisadi  problemlərin həllindən asılıdır. 

Bazar iqtisadiyyatı şəraitində sosial-iqtisadi proseslərin tənzimlənməsi üçün   mühüm vəzifələrdən biri də dövlət qurumları və ictimaiyyəti doğru-düzgün  məlumatlarla təmin etməkdir. Azərbaycan Respublikasında Rəsmi statistikanın təkmilləşdirilməsinə dair Dövlət proqramlarına uyğun olaraq sosial statistikanın təkmilləşdirilməsi üçün aşağıdakı metodoloji işlər yerinə yetirilmişdir:

-ev təsərrüfatlarının fərdi məlumatlarının aqreqasiyası metodologiyası və imitasiya modelləşdirilməsinin iqtisadi-riyazi metodları əsasında əhalinin gəlirlərinin bölüşdürülməsi modelinin təkmilləşdirilməsi;

-əhalinin müxtəlif sosial-iqtisadi qrupları üzrə gəlir və xərclərinin differensasiya balanslarının qurulması metodologiyası;

-demoqrafik göstəricilərinproqnozlaşdırılması metodologiyası;

-miqrasiyanın öyrənilməsi və proqnozlaşdırılması metodologiyası;

-ev təsərrüfatı büdcələrinin tədqiqatı üçün seçmə məcmunun yaradılması metodologiyası;

-yaşayış səviyyəsi tədqiqatının aparılması metodları;

-ev təsərrüfatlarının ərazi üzrə seçilməsi metodologiyası;

-əhalinin ərzaq (qida məhsulları) istehlakı və strukturu məlumatlarının hazırlanması metodikası;

-əhalinin gəlir və xərclərinin hesablanması metodologiyası;

-yoxsulluğun ölçülməsi üzrə qəbul edilmiş beynəlxalq standartlara uyğun olaraq ölkədə yoxsulluğun səviyyəsini xarakterizə edən sosial göstəricilər sisteminın hazırlanması;

-əhalinin qida məhsulları istehlakının səviyyəsi və qidalanmanın keyfiyyəti üzrə məlumat bazasının yaradılması metodologiyası;

-sosial sferanın inkişafı məsələləri üzrə ev təsərrüfatlarının seçmə müayinəsinin keçirilməsi metodologiyasının təkmilləşdirilməsi;

-ölkədə iqtisadi və insan inkişafının səviyyəsini əks etdirən iqtisadi-riyazi metodların hazırlanması;

-əhalinin gəlirlərinin səviyyəsi üzrə sosial-iqtisadi diferensasiya göstəriciləri və gəlirlərin bölüşdürülməsi metodunun təkmilləşdirilməsi.

Yuxarıda göstərilən işlərin davamı olaraq “Sosial statistika sahəsində müasir seçmə metodlarına əsaslamaqla, müəssisə və əhali müayinələrində seçmə məcmunun əlaqələndirilməsi və rotasiya metodologiyasının işlənib hazırlanması” Dövlət proqramında 2009-cu ildə yerinə yetirilməsi nəzərdə tutulan işlər sırasında öz əksini tapmışdır. 
Sosial statistika və onun göstəricilər sistemi
Sosial statistikanın tədqiqat predmeti sosial sektor olub, onun tərkibi aşağıdakı bölmələrdən ibarətdir:

-səhiyyə statistikası;

-sosial təminat və mənzil şəraiti statistikası;

-elm və mədəniyyət statistikası;

-ekologiya, bədən tərbiyyəsi və idman statistikası;

· əhalinin  və ev təsərrüfatının tərkibi;

· əhalinin sərbəst vaxtının müşahidəsi;

· məşğulluq və işsizlik statistikası;

· yoxsulluq statistikası; 

· təhsil statistikası;

· hüquqpozmalar statistikası;

· əhalinin yaşayış səviyyəsi və s.

   Sosial statistikanın quruluşu aşağıdakı kimidir:

· Əhalini xarakterizə edən göstəricilər sistemi. Ölkənin iqtisadi inkişafı, bir çox hallarda əhalinin tərkibi, strukturu və hərəkəti ilə müəyyən edilir. Yəni, əmək ehtiyatlarının həcmi, strukturu, ölkədə istehsal edilən əmtəə və xidmətlərə tələb və təklif bu amillərdən asılıdır;

· Əmək bazarı və əmək  ehtiyatlarını xarakterizə edən göstəricilər sistemi. Bazar iqtisadiyyatında əmtəə və xidmət bazarı ilə yanaşı, əmək bazarı da formalaşır. İnsanlar öz imkanlarını reallaşdırmaq üçün əmək bazarından istifadə edir; 

· Mühüm sahələrin fəaliyyətini xarakterizə edən  göstəricilər sistemi. Bu sahələrə təhsil, səhiyyə, mənzil-kommunal xidməti və mənzil şəraiti, bədən tərbiyəsi və idman daxildir;

· Əhaliyə xidmət göstərən sosial sahələrin göstəriciləri sistemi. Bu məqsədlə əhalinin  gəliri, xərcləri və istehlakı göstəriciləri nəzərdən keçirilir, əhalinin yaşayış səviyyəsi təhlil edilir. Müasir şəraitdə gəlirlər, xərclər, əmtəə və məhsul istehlakı üzrə əhalinin diferensasiyasının öyrənilməsi böyük əhəmiyyət kəsb edir.

Bu göstəricilər yekun göstərici olub sosial sektorda əmtəə və xidmətlərin istehsalı və istehlakını əks etdirir. Əhalinin yaşayış səviyyəsini qiymətləndirmək üçün MHS makroiqtisadi göstəricilərdən istifadə edilir.

Beynəlxalq təşkilatların istifadə etdiyi qiymətləndirmə sisteminin öyrənilməsi. Bu göstərici insan inkişafı indeksinin səviyyəsini  müqaisə etməyə, minimum yaşayış həddini, təhsilin səviyyəsini və həyat səviyyəsini xarakterizə etməyə imkan verir. İnsan inkişafı indeksi BMT tərəfindən müəyyən edilən digər göstəricilərlə tamamlanır. Məsələn, əhalinin yoxsulluq indeksi, insan inkişafı indeksi, gender bərabərsizliyi və s. 

MHS göstəriciləri sosial və iqtisadi sektorda gedən prosesləri əlaqələndirməyə imkan verir. Məsələn, iqtisadi sektorun tərkib hissəsi olan ev təsərrüfatları MHS-nin hesablarında (istehsal hesabı, gəlirin yaranması hesabı, ilkin gəlirin bölüşdürülməsi hesabı və s.) öz əksini tapır. MHS-nin hesablarının tərtibi üçün ev təsərrüfatlarının son istehlakı göstəricisi hesablanır. Son istehlaka qiymətlərin təsiri aşağıdakı düsturla öyrənilə bilər: 

– 2008-ci ildə 2007-ci ilin qiymətlərilə son istehlak xərcləri;

– 2009-ci ildə 2007-ci ilin  qiymətlərilə son istehlak xərcləri;

– 2007-ci ilə nisbətən 2008-ci ilin qiymətlərilə son istehlak  xərclərinin 

                        dəyişməsi;  

– 2007-ci ilə nisbətən 2009-ci ilin qiymətlərilə son istehlak xərclərinin 

                        dəyişməsidir.  

Əmək bazarı və əmək ehtiyatları statistikasının göstəriciləri aşağıdakı cədvəldəki kimidir: 

Əmək bazarının və əmək ehtiyatlarının əsas göstəriciləri.

	Tədqiqatın istiqaməti
	Göstəricilər

	Əhalinin iqtisadi fəallığı 
	· İqtisadi fəal əhalinin sayı və quruluşu

· İqtisadi fəal əhalinin yaşı, cinsi, təhsil səviyyəsi və s.

· İqtisadi qeyri-fəal  əhalinin sayı

· İqtisadi qeyri-fəal  əhalinin strukturu, cinsə, yaşa, iqtisadi qeyri-fəallığın səbəblərinə, son iş yeri üzrə məşğulluq növünə, qeyri-məşğulluğun davamiyyətinə və s. görə.

	Məşğulluq

və

işsizlik


	Məşğulluq


	· Məşğul əhalinin sayı və onların dinamikası

· Məşğul əhalinin müxtəlif əlamətlər üzrə quruluşu

· Məşğulluğun səviyyəsi; o cumlədən yaşa, cinsə, iqtisadiyyatın sahələrinə, mülkiyyət formalarına, regionlara görə

· Əlavə işlərdə məşğul əhalinin sayı

· Natamam iş günündə məşğul işçilərin sayı, o cümlədən sahələr  və mülkiyyət formalarına görə

(Natamam iş günündə işləyən işçilərin sayı, o cümlədən səbəblər  

  üzrə

	
	İşsizlik
	· İşsizlik; yaşa, cinsə, təhsilə, axırıncı iş yerinə, sahələrə, mülkiyyət formasına və s. görə işsizlərin sayı, tərkibi, quruluşu

· Məşğulluq orqanlarında qeydiyyatan keçmiş  işsizlərin sayı, quruluşu

· Işsizlərin sayı, (BƏT-nin metodologiyası ilə məşğulluq idarələrində qeydiyyatdan keçənlər, o cümlədən əhali qrupları üzrə) 

· Işsizliyin orta müddəti;

(İşsizlərin müddətinə görə bölüşdürülməsi

	
	Əhalinin

işə

düzəlməsi
	· Məşğulluq idarəsinə müraciət edənlərin  sayı  və quruluşu

· Müraciət edənlərin sayında işə düzələnlərin hissəsi

· İşə düzələnlərin səviyyəsi, o cümlədən  işsiz lik qrupları üzrə

	İşçilərin

sayı və iş

vaxtının

istifadəsi


	İşçilərin

 sayı


	· İşçilərin siyahı sayı göstəricisi 

· İşçilərin orta siyahı sayı

· İşçilərin sayının quruluşu

· İşçilərin sayının hərəkəti göstəriciləri

· Əmək miqrasiyasının sayı, tərkibi və quruluşu

· İş vaxtının istifadəsi 

· Iş  vaxtı və onun quruluşu

· Işlənmiş və işlənməmiş vaxtın həcmi və quruluşu

· İş vaxtı göstəriciləri 

(İş vaxtının istifadə əmsalı

	
	Əmək

müba- 

hisələri
	· Əmək mübahisələrinə cəlb edilən müəssisələrin sayı

· Əmək mübahisələrində iştirak edən işçilərin sayı

· Əmək mübahisələrinə  görə iş vaxtı  itkisi



	Əmək şəraiti və

istehsalda əmək

qabiliyyətinin

itirilməsi


	· Sanitar-gigiyena normalarına cavab verməyən şəraitdə işləyənlərin sayı                        

· İstehsalda əmək qabiliyyətinin itirilməsi əmsalı

· İstehsalda əmək qabiliyyətini itirməyin ağırlığı əmsalı   

· Işçilərin xəstəliyin xarakterinə görə bölüşdürülməsi


Əhalinin gəliri, xərcləri və istehlakını müəyyən etmək üçün statistik məlumatlar toplanır, əhalinin gəliri və xərcləri balansı tərtib edilir. 
	Əhalinin gəliri
	Əhalinin xərcləri

	1. Əmək haqqı

2. İşçilərin əmək haqqından başqa  gəlirləri

3. Dividentlər

4. Kənd təsərrüfatı məhsullarının satışından gəlirlər 

5. Pensiya və müavinət

6. Təqaüd

7. Maliyyə sistemindən daxil olmalar

8. Xarici valyutanın satışından əhalinin gəlirləri 

9. Köçürmə vasitəsilə əldə olunan vəsaitlər

Cəmi pul gəlirləri

Xərclərin gəlirləri aşması

Balans 
	1. Əmtəə və xidmətlərin alınması

2. Məcburi ödənişlər

3. Əmanətlər və qiymətli kağızlar üzrə yığımın artımı

4. Mənzil sahəsinin alınması xərcləri

5. Milli valyutanın əldə olunmasına əhalinin çəkdiyi xərclər

6. Köçürmələr üzrə göndərilən vəsaitlər (alınmış məbləğ çıxılmaqla)

Cəmi pul məsrəfləri və əmanətləri

Gəlirlərin xərcləri aşması

Balans




Əhalinin  gəlir və xərcləri və istehlakı haqqında statistik məlumatlar toplanan zaman ailənin tərkibi (bir, iki, üç, dörd, beş və çox nəfərlik ailələr) nəzərə alınır. Əhalinin gəlirinin diferensasiya səviyyəsinin öyrənilməsi üçün Cini əmsalından istifadə edilir.

   burada, k – qrupların sayı,

   pi – i intervalında orta adambaşına gəliri ən çox olan əhalinin payı,

qi– artan yekunla hesablanan gəlirlərin ümumi məbləğində i qrup 

         əhali gəlirlərinin payıdır.  


Beynəlxalq statistikaya əsasən əhalinin xərcləri aşağıdakı kimi bölünür:

· ərzaq məhsullarına xərclər;

· qeyri-ərzaq məhsullarına xərclər;

· xidmət xərcləri;

· digər xərclər.

   burada, Cmin i – əhalinin i yaş qrupunun minimum yaşayış həddinin dəyəri;

Cfi– əhalinin i yaş qrupu üzrə istehlak səbətinə daxil olan minimum 

            ərzaq məhsullarının dəyəri; 

   burada, qij   – əhalinin  i-ci yaş qrupu üzrə j-cu növ ərzaq məhsulunun istehlak 

                        normativi;

pj– j-cu növ ərzaq məhsulunun orta qiyməti;

Cgi– i-ci yaş qrupu üçün  qeyri-ərzaq məhsullarının  istehlakının  dəyəri;

Csi– əhalinin i-ci yaş qrupu üçün pullu xidmətlərin dəyəri;  

Cti– əhalinin i-ci yaş qrupu üçün digər (vergi və s)  xərcləridir.

Əgər əhalinin istehlak strukturu məlum olsa, onda əmsallar vasitəsi ilə xərcləri hesablamaq üçün aşağıdakı düsturdan istifadə etmək olar:

   burada,  Kfi, Kgi, Ksi, Kti, – əhalinin  i-ci yaş qrupu üzrə minimum yaşayış   

                                              həddinin struktur göstəriciləridir.

Sosial statistikada əsas sahələrdən biri də insan inkişafı statistikasıdır. BMT tərəfindən təklif edilən insan inkişafı konsepsiyasında dörd  baza prinsipi nəzərdə tutulur.

1. Məhsuldarlıq-insanların öz fəaliyyətində məhsuldarlığı artırmalı, gəlirin yaranması prosesində fəal iştirakıdır;

2. Bərabərlik-iqtisadi və siyasi  həyatda insanlara bütün bacarıq və imkanlarını sərf etmək üçün şərait yaradılmasıdır; 

3. Davamlılıq-hər cür ehtiyatlardan (təbii, insan, maddi) səmərəli istifadə, gələcək nəslin həyatı üçün təbii ehtiyatların mühafizəsi və bərpa edilməsidir.

4. İmkanların genişləndirilməsi-inkişafın  insanların təşəbbüsü və onların iştirakı ilə həyata keçirilməsidir. 

Əhalinin sağlamlığı, təhsili, gender amilləri və alıcılıq qabiliyyəti insan inkişafında mühüm rol oynayır və əhalinin gəlirləri arasındakı fərqlər aşağıdakı düsturla hesablana bilər:

   burada, G – Cini əmsalı;

Yr– adambaşına düşən ÜDM.

Sosial statistikada seçmə metodlarının tətbiqi

Sosial statistikada seçmə metodundan geniş şəkildə istifadə edilir. Seçmə metodunun müxtəlif üsulları mövcuddur. Bu üsullara təsadüfi  seçmə, müəyyən sistematik seçmə, çoxfazalı seçmə və s. aiddir. Seçmə müşahidələri zamanı  məlumatlar qruplaşdırılır, sistemləşdirilir və yekunlaşdırılır.

Mövcud sayda hüquqi və fiziki şəxslərdən (müəssisələrdən) məlumatları başdan-başa müşahidə yolu ilə toplamaq iqtisadi cəhətdən əlverişli olmadığı üçün seçmə metodun  tətbiqinə zərurət yaranır. Seçmə metodunu tətbiqi aşağıdakı nəticələrə səbəb olur:

   -material, əmək, maliyyə ehtiyatlarına qənaət edilir;

   -reprezentativlik təmin edilir;

   -məlumatların operativliyi artır.

Seçmə müşahidənin səmərəliliyinin artırılması üçün seçmə məcmusunun əlaqələndirilməsi və rotasiya metodu tətbiq edilir. Müəssisələr üç qrupa: iri, orta və kiçik müəssisələrə bölünür. Öncə iri müəssisələr seçilir, sonra isə orta və kiçik müəssisələr seçilir. Müəssisələrin seçilməsində, onların fəaliyyət növü və əhatə dairəsi əsas götürülür.

Seçmə müşahidə aparıldıqda statistiklərin statistik yükünü təyin etmək üçün iki şərtə əməl edilməlidir: 

-seçmə vahidlərinin əlaqələndirilməsi;

-məlumatların inteqrasiya edilməsi. 

Seçmə vahidlərin əlaqələndirilməsi üçün vahidləri eyni metoddan istifadə edilərək seçilir. Yəni, seçmənin şərti, texniki imkanları, işçi heyəti, məlumatların  emalı prosesi, nəticənin yekunlaşdırılması metodologiyası eyni  olmalıdır. Bununla yanaşı, əlaqələndirmə dərəcəsi müxtəlif də ola bilər.

Çöxmərhələli seçmə üsulunda müşahidəni təkrar seçmə həyata keçirməklə aparmaq olar. Seçmə üsulları seçmə müşahidənin keyfiyyətinə təsir göstərir. Müşahidənin keyfiyyətinin qiymətləndirmək üçün seçmənin xətasını hesablamaq lazımdır. Seçmə xətaları aşağıdakı düsturlarla hesablanır

Seçmə üsullarında xətanın hesablanması düsturları

	Seçmənin növü
	Orta xəta

	
	seçmə ortanın
	seçmə nisbi kəmiyyətin (hissə)

	Təkrar seçmədə

	Təkrarlanmayan seçmədə 

	Seriyalı seçmədə

	Rayonlaşdırılmış-vahidlərin seçilməsi, təkrarlanmayan

	Rayonlaşdırılmış-seriyalarla seçmə, təkrarlanmayan

Burada, N-baş məcmuda statistik vahidlərin sayı;

              n-seçmə məcmuda statistik vahidlərin sayı;

              s2-seçmə məcmuda əlamətin dispersiyası;             

              p-seçmə mücmuda öyrənilən əlamətin hissəsi;

              R-baş məcmuda seriyaların sayı;

              r -seçilmiş seriyaların sayı;

-seçmə məcmuda seriyaların dispersiyasıdır

 Belə bir misalı nəzərdən keçirək. Baş məcmu 11 dövlət müəssisəsindən, 36 xüsusi müəssisədən və 13 birgə müəssisədən ibarətdir. Seçmənin həcmi aşağıdakı kimidir. Baş məcmudan 4 dövlət və qarışıq müəssisə və həmçinin 12 xüsusi müəssisə seçilir:
	Müəssisələr
	Baş məcmunun xüsusiyyətləri
	Seçmə məcmunun xüsusiyyətləri

	
	orta
	hissə
	orta
	hissə

	Dövlət
	μ1 = 2,35
	π1 = 0,27

	P1 = 0.25

	Xüsusi
	μ 1 = 2,11
	π2 = 0,11

	P2 = 0.08

	Birgə
	μ 1 = 3,25
	π3 = 0,38

Müstəqil seçmə üsulu əsasən vahidlərin dinamikasını öyrənmək üçün istifadə edilir. Bu üsul əvvəlki seçmələrdən asılı olmayaraq aparılır. Qeydə alınmış seçmədə təkrar müşahidə eyni seçmə əsasında aparılır. Bu zaman müəyyən seçilənlərin çıxması ilə əlaqədar  dəyişikliklər aparılır. Yəni, müəyyən vahidlər çıxarılır, digərləri əlavə edilir. 

Dinamikanı öyrənmək üçün aralıq variantlar da istifadə edilir. Yəni, müəyyən hissəsini dəyişmək üçün rotasiya  seçmə metodundan  istifadə edilir. Bu üsulda  dəyişən plan tərtib edilir. Bu plana görə hər bir ilk vahid seçmədə özündən sonrakı dörd müşahidədə ardıcıl istifadə edilir. Seçmə müşahidə üç əsas mərhələdən ibarətdir:

-seçmənin  həcminin müəyyən edilməsi;

-reprezentativ xətanın müəyyən edilməsi;

-seçmə müşahidənin keyfiyyətinin qiymətləndirilməsi.

Müəssisələrdə seçmə statistika müşahidələrinin

əlaqələndirilməsi və rotasiyası

Tutaq ki, hüquqi və fiziki şəxslərin (müəssisələr) registrindən istifadə etməklə bir neçə seçmə müayinəsinin eyni vaxtda keçirilməsi tələb olunur. Bu zaman seçmə müşahidələrin əlaqələndirilməsi və seçmə vahidlərinin  rotasiyasını (dövri müayinələr zamanı seçmədə müşahidə vahidlərinin tərkibinin dəyişdirilməsini) təmin etmək lazımdır. Məsələnin həlli üçün müəssisələrin seçmə müayinələrinin təşkili xüsusiyyətlərini nəzərə alan vahidlərin seçilməsi tələb olunur. Koordinasiya və rotasiya metodu ilə hazırlanmış seçmə məcmusu əsasında ardıcıl təsadüfi seçmə modeli durur. Model aşağıdakı prinsiplərə əsaslanır:

-bütün seçmələr vahid siyahıdan götürülür;

-seçmənin təsadüfliyi təmin olunur;

-baş məcmudan seçmə vahidləri təsadüfi seçilir;

-seçmə vahidlərin rotasiyası və müxtəlif planlı seçmələrin koordinasiyası, 

 interval üzrə  yekunlaşdırılması təmin edilir;

-göstəricilərinqiymətləndirilməsi metodları eyni olur.

Təkrarlanmayan sadə təsadüfi seçmə. Vahidlərinin sayı N olan məcmudan n sayda vahidi olan təkrarlanmayan sadə təsadüfi seçmənin aparılmasını nəzərdən keçirək. Registrdə olan hər bir vahidlə təsadüfi ədədi elə əlaqələndirək ki, (0,1) intervalında paylanma normal olsun. i-ci vahidi göstərən təsadüfi ədədi xi-lə işarə edək. xi vahidləri arasında qarşılıqlı asılılıq olmamalıdır. Vahidlərin (ev təsərrüfatları, müəssisələrin) məcmusunu xi qiymətinin artma qaydasında sıralayaq. İlk n vahid arzu olunan seçməni təşkil edəcəkdir. Bu zaman sadə təsadüfi seçmə üsulundan istifadə edilir. 

Seçmə məcmunun koordinasiya və  rotasiyasını təmin etmək üçün təsadüfi ədədlər vahidlərlə daim əlaqələndirilməlidir. Hər bir seçmə müayinədə registrin hər vahidi üçün eyni təsadüfi ədəd-verilmiş sabit təsadüfi ədədlər istifadə olunur. 

Registrə daxil edilən yeni müəssisələr üçün artıq mövcud olan sabit təsadüfi ədədlərdən fərqli və sərbəst (asılı olmayan) yeni təsadüfi ədədlər verilir. Registrdən çıxarılan (ləvğ edilən) müəssisələr öz sabit təsadüfi ədədləri ilə kənarlaşdırılırlar. Seçmə müayinənin hər yeni dövrü üçün sabit təsadüfi ədədlərdən istifadə etməklə  təkrar olunmayan ardıcıl sadə təsadüfi seçmə aparılır. Beləliklə, təkrar olunmayan  ardıcıl sadə təsadüfi seçmə həmişə aktuallaşdırılmış registr üzrə aparılır. Buna baxmayaraq, ən son seçmə məcmu ilə xeyli üst-üstə düşmələr olur. Ancaq yeni seçmədə registrə yenidən daxil edilmiş vahidlərin sayının registrdən  kənarlaşdırılmış köhnə seçmə vahidlərinin sayından çox olma ehtimalına görə bütün davamlı vahidlərin seçmədə qalmasını qətiləşdirmək olmaz. Buna təsadüfi seçmənin özü səbəb ola bilər, həqiqətən də məcmuda daxil edilmiş müəssisələr kənarlaşdırılmış müəssisələrdən çox ola bilər. Çox vaxt vahidlər yeni seçmədə qalırlar (iştirak edirlər) və müşahidə dövrlərində seçmə vahidlərinin müəyyən eyniliyini (üst-üstə düşmələrini) təmin edirlər:

Ardıcıl seçmələrin üst-üstə düşməsi.



X -  vahidlərə verilmiş təsadüfi ədədlər:

0  - ikinci dövrdə kənarlaşdırılmış vahidlərə verilmiş təsadüfi ədədlər:

+  - yenidən daxil edilmiş vahidlərə verilmiş təsadüfi ədədlər.

Aydındır ki, xi-ninpaylanmasından istifadə edərək son n sayda vahidi də götürmək olar, çünki (0,1) intervalında hər hansı (istənilən) qeyd olunmuş a nöqtəsindən solda və ya sağda olan n sayda vahid təkrar olunmayan ardıcıl sadə təsadüfi seçməni təmin edir. Əgər a başlanğıc nöqtəsindən sağda (solda) olan sabit təsadüfi ədədlər kifayət etməzsə, onda seçməni 0 nöqtəsindən (1 nöqtəsindən) sağda (solda) davam etdirmək olar:    

İxtiyari nöqtədən seçmə.


İki müayinənin n1 və n2 sayda vahidlərinin üst-üstə düşmələri azaltmaq məqsədilə (0,1) intervalında iki a1 və a2 sabitlərini götürmək lazımdır. Sonra isə, birinci seçmə üçün a1 nöqtəsindən sağda və ya solda n1 sayda vahid, ikinci seçmə üçün a2 nöqtəsindən sağda və ya solda n2 sayda vahid götürmək olar. Əgər a1, a2 nöqtələri və seçmə istiqamətləri düzgün olarsa, seçmələrin vahidləri kəsişməzlər. Əgər baş məcmu kifayət qədər böyük olarsa – N (( (n1+n2), həmişə a1 və a2 nöqtələrini elə götürmək olar ki, seçmələr kəsişməsinlər. Digər tərəfdən, N < (n1+n2) olan zaman seçmələrin üst-üstə düşmələrini azaltmaq mümkündür.

Seçmələrin neqativ uzlaşması.


Əgər N kifayət qədər böyük olarsa, analoji üsulla istənilən sayda seçmələri  uyğunlaşdırmaq olar. İki seçmə məcmusunun kəsişməsi (qismən üst-üstə düşməsi) üçün eyni başlanğıc nöqtələrin və seçmə istiqamətinin istifadəsi məsləhət görülür.

Müxtəlif planlı seçmələrin əlaqələndirilməsi (koordinasiyası). Seçmə müayinənin təşkili zamanı seçmə vahidlərinin baş məcmusu qruplara (təbəqələrə) bölünür. Qrupların sayı müəyyənləşdirildikdən sonra onların hər birində təkrar olunmayan ardıcıl sadə təsadüfi seçmə aparılır. Hər bir müayinə üçün bütün qruplarda eyni başlanğıc a nöqtəsi istifadə olunur.

Əgər iki müayinə üçün eyni baş məcmu üzrə müxtəlif seçmə planları istifadə olunarsa, başlanğıc nöqtələr müxtəlif və seçmə istiqaməti lazımi şəkilldə müəyyən olunduğu halda belə  seçmələr uyğun olmayacaq. Bu, onunla izah olunur ki, bir hissədəki “kiçik” təsadüfi ədəd, çox güman ki, digər hissədə də “kiçik” olacaqdır. Uyğunluğa nail olma dərəcəsi təbii olaraq qruplarda olan seçmələrin payından asılı olur.

Həmin bu səbəbdən eyni müayinənin, hətta, müxtəlif planlara malik iki seçmə məcmusu almaq olar. Bu, göstərir ki, lazım olanda müayinənin planını dəyişmək olar, lakin köhnə və yeni seçmələr, əsasən, öz aralarında uyğun olacaqlar.

Eləcə də aydındır ki, qrupa mənsubluğu dəyişən köhnə seçmədəki vahidlər üçün (vahidlərin ölçüsünün yaxud fəaliyyət növünün dəyişməsi nəticəsində) yeni seçməyə daxil edilmə ehtimalı saxlanılır, çünki bütün qruplarda ardıcıl seçmənin eyni parametrləri (göstəriciləri) istifadə olunur.

Müxtəlif planlı seçmələrin uzlaşması.



x – 1-ci müayinənin i təbəqəsinə daxil olan vahidlərə verilmiş təsadüfi ədədlər;

o - 2-ci müayinənin j təbəqəsinə daxil edilən vahidlərə verilmiş təsadüfi ədədlər; 

a1- 1-ci müayinənin seçmə nöqtəsi;

a2- 2-ci müayinənin seçmə nöqtəsidir.

Müayinə çərçivəsindən kənara çıxan vahidlərin ardıcıl  kənarlaşdırılması. Registrdə (siyahıda) konkret müayinənin  çərçivəsindən kənara çıxan çox sayda vahidlər olur. Ancaq mövcud müayinənin çərçivəsindən kənara çıxan vahidləri buraxmaqla, vahidlərin sayı əvvəlcədən müəyyənləşdirilmiş n-ə çatana qədər təkrar olunmayan ardıcıl sadə təsadüfi seçməni davam etdirmək olar. Təsadüfi ədədlərin asılı olmadığını nəzərə alsaq bu (xalis( seçmə vahidlərin müayinə çərçivəsindən kənara çıxmadığı hala uyğun ehtimal paylanmasına malik olacaq. Nəticədə baş məcmudan müayinənin çərçivəsinə daxil olan n sayda vahiddən ibarət ardıcıl seçmə alınacaqdır.

Fasiləli seçmə. Fasiləli seçmə təsadüfi (m saylı seçməyə) aparır. Əgər vahidlərinin sayı N olan baş məcmudan vahidlərinin sayı n olan seçmə məcmu almaq tələb olunursa, fasilə n/N olmalıdır. Onda hər vahid üçün seçməyə daxil olma (düşmə) ehtimalı n/N olar, m isə n riyazi gözləməsinə  malik olacaqdır. Aşağıdakı şəkildə fasiləli və ardıcıl seçmələr arasında asılılıq göstərilmişdir.

Fasiləli və ardıcıl seçmələr (n=4, N=16, m=3)





n kifayət qədər böyük olduqda seçmənin faktiki həcmi (m) səmərəlilik nöqteyi-nəzərindən daha az əhəmiyyət kəsb edir. Ancaq praktiki nöqteyi-nəzərdən seçmənin təsadüfi həcmi müəyyən şərtli seçmə həcmi tələb olunan müayinə aparılan zaman problem (çətinlik) törədə bilər. Fasiləli seçmə ilə əlaqədar daha bir problem orta qiymətin qeyri-dəqiqliyidir. Bu halda alternativ kimi baş məcmunun orta qiyməti əvəzinə seçmə məcmunun orta qiyməti istifadə olunur. Seçmənin təsadüfiliyinə görə bu qiymət təsadüfi dəyişənlərin nisbətini göstərir. Ancaq seçmənin real həcminə görə də qiymətləndirilmə mümkündür. m həcmli fasiləli seçmə üçün ehtimal olunan paylanma nəzərdən keçirdikdə, aydın olur ki, bu - qeyd olunmuş m (m ( 0) həcmli adi ardıcıl seçmənin paylanmasıdır.

Uzlaşdırılmış fasiləli seçmələr özlərini uzlaşdırılmış ardıcıl seçmələr kimi aparırlar. Fərqlər ancaq aşağıdakılardır. Nəzəri olaraq ildən ilə bu və ya digər müayinə üçün davamlı vahidlər arasında tam uyğunluğu təmin etməklə seçmə fasiləsini dəyişmədən saxlamaq olar. Təcrübədə isə N hər il dəyişəcəkdir, buna görə də, hətta n dəyişməz qalsa belə, müxtəlif illər üçün n/N nisbəti də dəyişəcəkdir. Beləliklə, daimi vahidlərin uyğunluğu olmayacaqdır, ancaq bütün ehtimallara görə ardıcıl seçmədəkindən xeyli çox olacaqdır.

Beləliklə, fasiləli seçmə təkrar olunmayan ardıcıl sadə təsadüfi seçmədə olduğundan daha yaxşı uyğunluğu təmin edir. Bu iki metodu elə birləşdirmək mümkündür ki, hər iki halda eyni sabit təsadüfi ədədləri istifadə etmək yolu ilə ardıcıl seçmə fasiləli seçmə ilə uzlaşmış olsun.

Fasiləsiz müayinələr üçün seçmə zamanı əlavə mülahizələr. Davam edən müayinələr bir neçə qiymətləndirmə tələb edir. Buna görə belə müayinələrdə mərkəzi yer dövr (raund) anlayışına məxsusdur. Tələb olunan qiymətləndirmələrinxüsusiyyətlərindən və nisbi əhəmiyyətlərindən asılı olaraq bir dövrdən (raunddan) digərinə keçdikdə seçmənin “rotasiyası” mümkündür. Mümkün olan rotasiya sxemləri aşağıda ətraflı nəzərdən keçirilmişdir. 

Müxtəlif alt dövrlər arasındakı kəsişmələr haqqında, o cümlədən, təkrar olunan seçmə haqqındakı mülahizələr fasiləsiz müayinə dövrlərinə aiddir. Ancaq qeyd etmək lazımdır ki, bu halda alt dövrlərə bölmənin məqsədi nəzarətin gücləndirilməsi və seçmənin normal paylanmasının təmin edilməsidir. Bunu alt dövrlər üzrə kəsişməyən seçmələr zamanı daha səmərəli şəkildə həyata keçirmək olur. Müəyyən dövrdə müayinə edilməli olan ilkin seçmə elementlərini kəsişməyən alt çoxluqlara bölmək və hər alt dövrü bir alt çoxluqla məhdudlaşdırmaq daha əlverişlidir.

Rotasiya üsulu ilə seçməni müəyyən edən bəzi amillər

Müəyyən müddət ərzində məlumatların yekunlaşdırılması zamanı kəsişməyən seçmələr daha səmərəli olur. (Buna görə dövrlər kəsişməyən alt dövrlərə bölürlər). Xüsusi qrupların tətbiqi zamanı kəsişən seçmələr üçün də qiymətləndirmələrin dəqiqliyini artırmaq olar. Kəsişən son vahidlər qrupu üçün belə üstünlük bəzən əhəmiyyətli ola bilər. Ancaq  kəsişən  seçmələr üçün dövrdən dövrə dəyişikliklərinqiymətləndirilməsi çox əhəmiyyətli olur. Şübhəsiz, ümumi dəyişikliklərin nəzərə alınması üçün qrup müayinədə olduğu kimi dövrdən dövrə eyni vahidlər müayinə olunmalıdır.

Kəsişmə dərəcəsi, həmçinin rotasiya sxemi dəyişikliklərin nəzərə alındığı dövr və ya dövrlərin uzunluğundan da asılıdır. Daha sadə seçmə müayinənin qonşu  dövrləri arasında dəyişikliklər qeydiyyatda hesablanmışdır, belə ki, bu dövrlər üçün kəsişmə dərəcəsi maksimum olur. Daha mürəkkəb sxemlər bir-birindən uzaq olan dövrlər üçün seçmələrin daha çox kəsişməsinə aparır.

  Rotasiya üsulu ilə seçilmə zamanı, şübhəsiz, maliyyə və təşkilati amillərə diqqət etmək lazımdır. Seçmə vahidlərinin əvəz olunması xərclərin artmasına səbəb olur. Seçmə üçün materialların hazırlanması xərcləri, sorğu  aparanların yerlərinin dəyişdirilməsi, yeni respondentlərin aşkar edilməsi və onlarla əlaqə yaradılması xərcləri artırır.  Göstərilən xərclər ilkin seçmə vahidlərinin və ya seçmənin digər yüksək səviyyəsində vahidlərin dəyişdirilməsi (əvəz olunması) zamanı daha çox olur. Statistik səmərəlilik və respondentlərin statistik yükünün azaldılması nöqteyi-nəzərindən vahidləri daha aşağı səviyyələrdə əvəz etmək məqsədəuyğundur. Bu səbəbdən rotasiya, adətən, son vahidlər səviyyəsində daha tez-tez olur, ilkin seçmə vahidləri səviyyəsində daha az olur və ya heç olmur.

Seçmədə vahidlərin saxlanılması respondentlərin artmasına, cavabların tam alınmamasına və məlumatların keyfiyyətinin azalmasına səbəb ola bilir. Müəyyən edilmişdir ki, fərq əvvəllər bir və ya bir neçə dəfə istifadə olunmuş alt seçmələrlə birinci dəfə istifadə olunan alt seçmələrin müqayisəsi zamanı daha aydın aşkar edilir. Respondentlərin məqsədəuyğun təkrar sorğulanma tədbirləri müayinənin aparılmasının sosial-mədəni şərtlərindən (mühitindən), müayinənin təyinatından və məzmunundan, müayinəni aparan təşkilatın xarakterindən və cəlb edilmiş sorğu aparanların hazırlığından asılıdır. İnkişaf etməkdə olan ölkələrin çoxunda, xüsusilə kənd yerlərində əhali statistik müayinəni aparan rəsmi və ya ictimai təşkilatlarla çox vaxt həvəslə əməkdaşlıq edir. Ancaq belə əməkdaşlığı təminatlı hesab etmək olmaz. Problemlər dövrdən dövrə alınmış cavabların, hətta eyni şəxsə aid informasiyanın dəyişmələri ilə əlaqədar əmələ gələ bilər. Bu, xüsusilə, cavabları “etibarnamə üzrə” almağa icazə verilən zaman aydın aşkar olur.

Seçmə vahidlərinin saxlanılması zamanı digər problemlə də, məhz, respondentlərin olduğu yeri və oxşarlığını tapmağa (tədqiq etməyə) cəhd edərkən meydana çıxan çətinliklərlə də qarşılaşmaq olar. Bir sıra hallarda problemin kəskinliyini (gərginliyini) mövcud əhalinin, daha mobil ailələrin və fərdlərin əvəzinə daha stabil (sabit) struktur vahidlərinin (yaşayış vahidləri, girişlər və s.) seçilməsi yolu ilə bir qədər azaltmaq olar. Bu, dövrlər arasında vahidlərin (fərdlərin və ev təsərrüfatlarının) real kəsişməsini azaldır. 

Kənarlaşdırılan vahidlərin əvəz edilməsi. Seçmə vahidlərinin dövrdən dövrə ərazi vahidlərinin rotasiyası (əvəz edilməsi) baş verən müayinəni nəzərdən keçirək. Müəyyən müddətdə kiçik qruplarda bütün ərazi vahidləri ”istifadə edilmiş” olar. Belə vəziyyətdə prosesi davam etdirmək üçün ya a) seçmədə olan ərazi vahidlərini təkrar istifadə etmək, ya da b) istifadə olunmuş qrupları əvvəllər müayinə olunmamış qruplarla əvəz etmək olar. Birinci variant sadə və ucuzdur, lakin bəzən bu variantı eyni respondentlərin dəfələrlə sorğulanması zamanı respondentlərin əlavə yüklənməsi və cavabların “kənarlaşması” ilə əlaqədar arzu edilməz hesab edirlər. İkinci variant kiçik vahidlərin tədrici kənarlaşdırılması nəticəsində seçmədir (əgər belə kənarlaşmaların qarşısını almaq üçün xüsusi əməliyyatlar tətbiq edilməmişsə).

Təcrübədə çox hallarda “təkrar olunmayan dəyişən ” əsasında qrup və ya ərazi seçiminə müraciət edirlər, bu metod isə, eyni məcmuya dəfələrlə tətbiq edilmək üçün nəzəri cəhətdən mürəkkəbdir. Daha sadəsi, kiçik qrupları kifayət dərəcədə böyük vahidlər şəklində qruplaşdırmaq, sonra isə bu böyük vahidləri seçmə və rotasiya üçün istifadə etməkdir. 

Seçmə həcminə nəzarət. Daimi müayinələr üçün seçmə ilə əlaqədar bir məsələ seçmənin həcminin həmişə tələb olunan səviyyədə qalmasını təmin etmək zərurətidir. Sxem və qeyd olunmuş seçmə vahidləri uzun dövr ərzində dəyişməz qaldığı zaman öyrənilən məcmunun təbii artımı ilə əlaqədar olaraq seçmə həcminin avtomatik artırılma meyli müşahidə olunur. Seçmə məcmusunun həcminin sabit qalması üçün dövri olaraq seçimi korrektə etmək lazımdır. Sadə metod müvafiq sabit vuruq əsasında və hər dövr və ya dövrlər qrupu üçün yeni seçmə məcmusunun ölçüsünə görə ümumi seçmə məcmusunu azaltmaqdır.

Seçmənin rotasiya üsuluna dair beynəlxalq təcrübə

Seçmə vahidlərinin rotasiyası bir dövrdən digər dövrə keçdikdə seçmə məcmunun bəzi vahidlərinin yeni vahidlərlə əvəz edilməsini göstərir. Sosial müayinələrdə rotasiyanın üsulu, toplanmış məlumatların  “simmetrik”liyini təmin edir. Seçmə vahidlərinin yeni çoxluqları seçməyə müntəzəm fasilələr (intervallar) vasitəsilə daxil edilir, sonra isə hər çoxluq seçmədə saxlanılır və ya vahid sxem üzrə seçmədən çıxarılır. Belə sistem bir dövrdən digərinə keçdikdə və müəyyən zaman kəsiyi ilə ayrılmış (bölünmüş) iki dövr arasında kəsişmələrin qeyd olunmuş səviyyəsini (dərəcəsini) təmin edir. Bir neçə misalla aydınlaşdıraq.

1.Honkonqda ildə iki dəfə aparılan müayinə üçün seçmə siyahıyaalma məlumatları üzrə 10%-lik “baş seçmə məcmusu” bazasında yerinə yetirilir. O, 15 bərabər (eyni) qiymətli alt seçmələrə bölünmüşdür. Hər yarımillik dövrdə iki alt seçmə məcmu müayinə edilir: Bu alt seçmə məcmularından biri əvvəlki dövrdə müayinə olunmuşlardan götürülür, digəri isə yeni olur. Göründüyü kimi, iki ardıcıl dövr arasında kəsişmə 50%-ə (alınmamış cavablara, vahidlərin yerdəyişməsinə və başqa dəyişikliklərə görə daha az) bərabər olur; altı aylıq dövrlə və daha böyük dövrlə ayrılmış iki dövr arasında kəsişmə yoxdur.

2.İspaniyada işçi qüvvəsinin rüblük müayinəsi iki mərhələli (pilləli) seçməyə əsaslanır, birinci mərhələdə iqtisadi fəaliyyət sahələri götürülür, ikinci mərhələdə ərazi vahidləri götürülür. Sahələr, adətən, rüblük dövrdə dəyişməz qalır. Hər dövrdə əvvəlki dövrün ərazi vahidlərinin 5/6 hissəsi saxlanılır və 1/6 hissə isə həmin sahənin ərazi vahidlərindən əlavə edilir. Beləliklə, birinci seçmə səviyyəsində  faktiki tam kəsişmə olur. Son seçmə mərhələsində (pilləsində) iki ardıcıl dövr üçün ümumi vahidlərin sayının 5/6 hissəsi kəsişir; rüblə ayrılmış dövrlər üçün 4/6 hissə  kəsişir: iki rüblə ayrılmış dövrlər üçün 3/6 hissə (50%) kəsişir və s.; 15 ay və daha çox müddətlə ayrılmış dövrlər üçün kəsişmə olmur. Dövrün əhatəsinin bərabər ölçülü olması üçün onun seçməsi üç sərbəst (asılı olmayan) aylıq alt seçmələrə bölünmüşdür, hər alt seçmə müəyyən ərazinin öyrənilən əhalisinə aid olur və rüblük seçmənin 1/3 seksiyasını (bölməsini) əhatə edir. Ondan başqa, nəzarətin təşkili üçün seçmə əlavə olaraq, hər həftə ərzində müayinə edilməli olan həftəlik hissələrə bölünmüşdür. 

3. Avropa İttifaqı statistikasında işçi qüvvəsinin fasiləsiz müayinəsi aparılır: İspaniyada olduğu kimi, Niderlandda və Böyük Britaniyada həftəlik dövrlər; digər ölkələrdə illik (yazda) müayinələr. Müayinələrin əksəriyyətində daimi rotasiya sxemlərinə müraciət olunur, ancaq kəsişmə dərəcələri çox fərqli olur. Məsələn, dövlər üzrə seçmə vahidlərinin kəsişməsi Almaniyada və Yunanıstanda 75%-ə, Danimarka və Fransada 2/3 hissəyə, Portuqaliyada 50%-ə, İtaliyada (İspaniyada olduğu kimi) 1/2 hissəyə, İrlandiya və Lüksemburqda 25%-ə bərabərdir. Dövlər arasında fasilə (interval) artdıqca kəsişmə dərəcəsi xətti azalır. 

Böyük Britaniyada seçmə iki hissədən ibarətdir:

    a) dövr daxilində vahidlər haqqında məlumat toplayan daimi rüblük müayinə. Seçmədə ünvan beş ardıcıl rüb ərzində qalır, bu bir rübdən digərinə yüksək kəsişmə dərəcəsini (80%) göstərir və meylləri daha dəqiq qiymətləndirmək imkanı verir. İllə ayrılmış iki dövr arasındakı kəsişmə 20%-ə qədər xətti azalır, daha böyük müddət üçün isə sıfra qədər azalır.

    b) hər il yaz rübündə “əlavə”müayinə aparılır; onun həcmi kifayət qədər böyük olur (adi rüblük müayinədən təxminən üç dəfə böyük), hər ilin yazında etibarlı bazis qiymətləri (qiymətləndirmələri) almaq üçündür. Seçmənin bu hissəsində ildən - ilə kəsişmə 1/3 həcmə bərabərdir.

     4.Kanadada işçi qüvvəsinin müayinəsində seçmə vahidlərinin hissə-hissə (qismən) əvəz olunması nəzərdə tutulur. Rotasiya çoxmərhələli seçmənin hər mərhələsində baş verir. Seçmənin son vahidi – ev təsərrüfatı hər altı ayda əvəz edilir, daha yüksək pillələrdə isə, vahidlər seçmədə daha uzun müddət qalırlar. Bu göstərir ki, bir dövrdən növbəti dövrə keçəndə ev təsərrüfatlarının 1/6 hissəsini çıxarırlar (kənarlaşdırırlar) və yeni vahidlərlə əvəz edirlər, qalan 5/6 hissəsini isə əvvəlki dövrdən götürürlər (saxlayırlar). Növbəti pillədə aydan aya əvəz olunma (növbə) vahidlərin daha az hissəsinə toxunur, bu hissə isə daha yüksək pillələrə keçdikdə azalır.

    5. İnkişaf etməkdə olan ölkələrdən İndoneziyada işçi qüvvəsinin rüblük müayinəsini misal göstərmək olar. İstifadə olunan rotasiya sxemi xüsusilə sadədir: hər rüb iki alt seçməni müayinə edirlər; növbəti rübdə onlardan birini kənarlaşdırırlar və yenisini müayinə edirlər. Başqa sözlə, alt seçmə iki rüb dalbadal müayinəyə məruz qalır; bu rüblər arasında kəsişmə 50%-ə bərabər olur, sonra isə yox olur. Sistem illik deyil, rüblük dəyişikliklərin öyrənilməsi üçün daha münasibdir. 

Göstərilən misallar seçmənin son vahidlərinin nisbətən sadə rotasiya sxemlərini nümayiş etdirirlər. Seçmə “n” alt seçmədən ibarət olur; müayinənin hər dövrünün əvvəlində yeni alt seçmə daxil edilir, hər alt seçmə isə n dövr müayinəyə məruz qalır. Dövrlər arasında kəsişmə dərəcəsi onların arasındakı fasilə (interval) artdıqca xətti azalır. “i” sayda dövrlərlə ayrılmış iki seçmə üçün kəsişmə (n-i)/n-ə bərabərdir. Alınmamış cavablarla, yerdəyişmələrlə və digər dəyişikliklərlə əlaqədar olaraq kəsişmə təcrübədə (praktikada) daha aşağı olur. Seçmənin daha yuxarı pillələrində (mərhələlərində) vahidlərin kəsişmə dərəcəsi daha çox olur, daha aşağı pillələrə (mərhələlərə) keçdikcə kəsişmə dərəcəsi azalır. Çox sayda siyahıyaalmalarda son vahidlərin qeyd olunmuş seçməsini daha uzun müddət ərzində saxlayırlar. Seçmənin daha normal paylanmasını təmin etmək üçün və əməliyyatlara nəzarəti yaxşılaşdırmaq üçün çox vaxt (tez-tez) dövr alt dövrlərə bölürlər. Bu məqsəd üçün dövrlərin seçməsini, adətən, bərabər və kəsişməyən alt seçmələrə bölürlər, bu alt seçmələrdən hər biri müəyyən əraziyə aid olur.

Seçmələrin kəsişmə dərəcəsinin variasiyası üçün və dövrlər arasındakı fasilənin (intervalın) artması ilə bağlı onun dəyişməsilə əlaqədar daha mürəkkəb rotasiya sxemlərinə müraciət edilir.

    6. ABŞ-da əhalinin aylıq müayinəsi zamanı “4-8-4” sxemini tətbiq edirlər.  Bu göstərir ki, hər ayın əvvəlində müayinəyə yeni alt seçməni qoşurlar; bu alt seçməni dörd ay ərzində müayinə edirlər, sonra səkkiz ay müddətinə seçmədən kənarlaşdırırlar, sonra daha dörd ay müayinə edirlər və seçmədən tamamilə kənarlaşdırırlar. Deməli, 16 aylıq müddət ərzində müəyyən vahidi səkkiz ay ərzində müayinə edirlər; aydın olur ki, hər hansı ay ərzində səkkiz belə alt seçməni müayinə edirlər, onlardan biri birinci dəfə, digəri ikinci dəfə, növbəti üçüncü dəfə və bu qayda ilə biri də səkkizinci dəfə müayinəyə məruz qalır. Aydan aya iki alt seçməni dəyişirlər, birini tamamilə kənarlaşdırırlar, digərini isə səkkiz aydan sonra müayinə etmək üçün müvəqqəti kənarlaşdırırlar. Başqa sözlə, aydan aya kəsişmə 75%-ə bərabərdir. Kəsişmə iki aydan sonra 50%-ə qədər, üç aydan sonra 25%-ə qədər azalır, sonra isə yeni vahidlərin daxil edilməsi ilə yenidən artdığı ana qədər sıfra bərabər olur.

Belə mürəkkəb sxemin tətbiqinin əsas məqsədi illik dəyişikliklərin daha dəqiq qiymətləndirilməsi, ildən-ilə seçmələrin kəsişmə dərəcəsinin yüksəlməsinə nail olmaqdır. Bu zamanı kəsişmə doqquz aydan sonra sıfırdan fərqli olur və 12 aylıq müddətlə ayrılmış səviyyələr üçün 50% təşkil etməklə 16-cı aya qədər belə qalır. 

   7. Finlandiyada işçi qüvvəsinin müayinəsini rüblük aparırlar, onlardan hər biri aylıq alt dövrlərə bölünür. Hər ay yeni alt seçmə cəlb olunmuş, bu alt seçməni 16 aylıq dövr ərzində beş dəfə müayinə edirlər. Hər ay beş belə alt seçməni müayinə edirlər. Əvvəlki misaldan fərqli olaraq alt dövrlər arasında kəsişmə yoxdur: bununla aylıq dəyişmələrin (rübdən fərqli olaraq) qeydiyyatının müayinənin əsas məqsədi olmadığı başa düşülür. Ancaq bir rübün seçmə vahidləri ilə növbəti rübün seçmə vahidlərinin kəsişməsi 80% -ə bərabərdir. Bu əvvəlki misaldakı rüblük 25%-lik kəsişmədən xeyli çoxdur və rüblük dəyişiklikləri daha dəqiq qiymətləndirməyə imkan verir. İldən–ilə kəsişmə 40%-ə bərabərdir və ABŞ-da olduğundan bir qədər aşağıdır.

   8.Yaponiyada işçi qüvvəsinin müayinəsinə əhalinin siyahıyaalma məlumatlarına əsaslanır, birinci mərhələdə siyahıyaalma məntəqələri seçilir, ikinci mərhələdə isə ərazi vahidləri seçilir. Siyahıyaalma məntəqələrinin rotasiyasını “4-8-4” sxemi üzrə yerinə yetirirlər. Hər seçmə məntəqəsində ərazi vahidlərindən ibarət iki çoxluq götürürlər, çoxluqlardan birini iki ay dalbadal müayinə edirlər,  əgər bu sahə seçmədə qalırsa, növbəti iki ayda digər çoxluqla əvəz edirlər. Məntəqə növbəti ildə dörd ay seçmədə təkrar istifadə edilir.

Bu sxem ABŞ-da istifadə olunan sxemə oxşasa da ondan fərqlənir. Birinci, “4-8-4” sxemi burda ilkin elementlərin rotasiyasına aiddir, ABŞ-da bu elementlər dəyişməz qalır, rotasiya isə son vahidlərə aid olur. ABŞ-da seçmə hər biri böyük investisiyanı təmsil edən azsaylı vahidlərə əsaslanır, Yaponiyada isə nisbətən kiçik vahidlər çox  istifadə edilir. İkinci fərq ondan ibarətdir ki, hər ev təsərrüfatı və ya hər vahid 16 ay ərzində ancaq dörd dəfə müayinə edilir. Bu respondentlərin yükünü azaltmaq üçün edilir.

